
Virabhadraprati Mahadevaprasadanam

వీరభద్రప్రతి   మహాదేవప్రసాదనమ్

(శివరహస్యాన్తర్గతే  ఈశాఖ్యే)
వీరభద్ర ఉవాచ ।
శమ్భో భవామ్బునిధితారణకర్ణధార
విశ్వమ్భరాధరవిభూషణ కాలకాల ।
శ్రీవ్యోమకేశ  గరలాశ మహేశ శమ్భో
పాహ్యబ్జమిత్రనయనైణకలఙ్కచూడ    ॥౯॥
స్తుత్వా నత్వా మహాదేవం గణేన్ద్రో  గణపైఃసహ  ।
శమ్భోః పార్శ్వగతో భూత్వా వ్యతిష్ఠత్స  కృతాఞ్జలిః  ॥ ౧౦॥
ఈశ్వర ఉవాచ ।
వత్సాద్య పరిఖిన్నోఽసి గణేశైః  సురజన్యకై ।
నైతచ్చిత్రం   జయస్తేఽద్య మత్కృపావశతోఽభవత్ ॥ ౧౧॥
గణేశతాముపగత ఏభిర్గణవరైః   సహ ।
హేతిశూలాయుధధరైర్భస్మభాలాచలోన్నతైః   ॥ ౧౨॥
వస మత్తద్విపాకారైః  కాశ్యాం నిత్యమతన్ద్రితైః   ।
తత్ర పాపకృతామన్తే జీవతాం విఘ్నరాశిభిః ॥ ౧౩॥
నిఘ్నన్గదాయుధైః   పాపాన్ భస్మరుద్రాక్షవర్జితాన్   ।
యజ్ఞవాపీస్నానహీనాన్  మణికర్ణ్యార్చనోజ్ఝితాన్   ॥ ౧౪॥
ప్రదోషసోమవారార్చావిహీనాఁల్లిఙ్గమౌలిషు    ।
కాలాష్టమీవ్రతాఽశ్రద్ధాన్     చతుర్దశ్యర్చనోజ్ఝితాన్   ॥ ౧౫॥
విశ్వేశదర్శనేహీనాన్ స్తోత్రార్చనవివర్జితాన్   ।
అన్నపూర్ణాదర్శనార్చావిహీనాన్  శిక్షయాధునా ॥ ౧౭॥
రుద్రపఞ్చాక్షరావృత్తి  విహీనాన్ జహి నిత్యశః ।
అశామ్భవాన్యాతనాభిః సంశిక్షయ యథారుచి ॥ ౧౮॥

వీరభద్రప్రతి   మహాదేవప్రసాదనమ్

ఇత్యుక్తో వీరభద్రోఽసౌ  యయౌ నత్వా మహేశ్వరమ్ ।
అవిముక్తం సమాసాద్య గణపైస్తత్ర   శాఙ్కరైః  ॥ ౧౯॥
వీరభద్రేశ్వరం  లిఙ్గం  ప్రతిష్ఠాప్యావసత్తదా   ।
శివాజ్ఞయా  తదా భద్రో భద్రదః  శామ్భవేషు సః ॥౨౦॥
॥ ఇతి శివరహస్యాన్తర్గతే  వీరభద్రాదికృతా  శివస్తుతిః సమ్పూర్ణా ॥
-॥ శ్రీశివరహస్యమ్  ।ఈశాఖ్యః ద్వాదశమాంశః । ౭ మహాదేవప్రసాదనమ్  ।౯-౨౦ ॥
- .. shrIshivarahasyam . IshAkhyaH dvAdashamAMshaH . 7 mahAdevaprasAdanam . 9-20

Notes:

Vīrabhadra వీరభద్ర eulogizes Śiva శివ; who had appeared at the devastated Dakṣādhvara

దక్షాధ్వర, to appease and pacify Him. Blessed, and thereafter as commanded by Śiva శివ;
Vīrabhadra వీరభద్ర settles in Kāśī కాశీ after establishing the Vīrabhadreśvara Śivaliṅga

వీరభద్రేశ్వర  శివలిఙ్గ .

